
GJYKATA THEMELORE GJILAN, gjyqtari Arben Xheladini, me bashképunétoren
profesionale Ronita Halimi, né ¢éshtjen juridike kontestimore té paditésit, M.H., nga Gjilani, me
adresé Rr. “E..A..” nr.1.., t€ cilin e pérfagéson avokat Faruk Brestovci nga Giilani, sipas autorizimit
té dhéné nga Zyra pér Ndihmé Juridike Falas, kundér té paditurés KRU “Hidromorava” Sh.A, me
seli né Gjilan, me objekt t€ kontestit lirimi nga pagesa e borxhit né vleré 2895 Euro, pas shqyrtimit
paraprak té padisé€, jashté seancés, mé daté 19.02.2025, mori kété:

AKTVENDIM

I. Gjykata Themelore né Gijilan, Departamenti i Pérgjithshém, divizoni civil, shpallet jo
kompetente né piképamje 1éndore, pér té vendosur né kété ¢éshtje juridike.

I1. Hidhet poshté e palejuar padia e paditésit, M.H., kundér té€ paditurés KRU “Hidromorava”
Sh.A, Komisionit pér Zgjidhje té¢ Ankesave-Autoriteti Rregullator pér Shérbime té Ujit Prishtiné,
lidhur me ¢éshtjen e kontestit lirimi nga pagesa e borxhit, dhe anulohen té gjitha veprimet e
ndérmarra.

Arsyetim

Paditési, M.H., ka ushtruar padi ndaj t€ paditurés KRU “Hidromorava” Sh.A, Komisionit pér
Zgjidhje t¢ Ankesave-Autoriteti Rregullator pér Shérbime té Ujit Prishting, lidhur me ¢éshtjen e
lirimit nga pagesa e borxhit, né vleré 2,920.00 Euro. Né padi ka theksuar se éshté pérfitues i
ndihmés sociale dhe éshté i liruar nga disa pagesa si¢ éshté pagesa e rrymés, andaj do té duhej té
lirohej edhe nga borxhi.

Gjykata, duke u kujdesur pér kompetencén e saj léndore gjeti se ¢éshtja e cila éshté objekt i késaj
padie nuk éshté ¢éshtje gjyqésore, por ¢éshtje administrative, pér vendosjen e té cilés kompetent
éshté Autoriteti Rregullator pér Shérbime té Ujit né Prishtiné.

Neni 4 paragrafi 3 pika 3.2 e Ligjit Nr.05/L-042 pér Rregullimin e Shérbimeve té Ujit, ka
pércaktuar qé Autoriteti rregullator pér shérbimet e ujit ka kompetencé pér “pércaktimin e tarifave
té shérbimit pér ofruesit e shérbimeve, duke siguruar g€ tarifat té jené té drejta dhe té arsyeshme
dhe té¢ mundésojné qéndrueshmériné financiare t€ ofruesve té shérbimeve”.

Paditési, né petitumin e padisé ka kérkuar qé t€ miratohet padia e tij, dhe té lirohet nga borxhi 1
pagesés s€ métejme té ujit, deri né njé vendim qgeveritar.

Me nenin 3 paragrafi 1 pika 1.8 té Rregullores Nr. 09/2019 Pér Zgjidhjen e¢ Ankesave té
Konsumatoréve pércaktohet se “Komisioni — nénkupton komisionin pér zgjidhjen e ankesave té
konsumatoréve lidhur me shérbime té ujit, si organ pérfundimtar né procedurén administrative.”
Me nenin 6 paragrafin 2 té késaj Rregullore pércaktohet se “Komisioni shqyrton pranueshméring,
ligishmériné dhe pérshtatshmériné e ankesave té paléve, né pérputhje me LPPA dhe nxjerré
vendim me shkrim pér ¢do ankesé té shqyrtuar.” Ndérsa neni 7 paragrafi 1 pércakton té drejtén
pér ankesé ku thuhet se “T¢€ drejtén pér té parashtruar ankesé tek Komisioni e ka ¢do konsumator
1 cili pretendon se té drejtat e tij jané shkelur nga ofruesi i shérbimeve, me veprim, mosveprim apo
keqadministrim gjaté ofrimit té shérbimeve”, andaj, né bazé té dispozitave té lartcekura, paditési
duhet t’1 drejtohet Komisionit pér zgjidhjen e ankesave té konsumatoréve lidhur me shérbimet e
ujit, si organ pérfundimtar né procedurén administrative me ankesé lidhur me ¢éshtjen né fjalé dhe
ky Komision t€ nxjerré vendim lidhur me kété ¢éshtje ashtu si¢ éshté pércaktuar né paragrafin 2 té
nenit 6 té€ Rregullores sé lartcekur “Komisioni shqyrton pranueshmériné, ligjshmériné dhe
pérshtatshmériné e ankesave té paléve, né pérputhje me LPPA dhe nxjerré vendim me shkrim pér
¢do ankesé té shqyrtuar.” Andaj, paditési si konsumator éshté dashur t’i drejtohet kétij organi.

Né nenin 15 paragrafi 4 t€ Rregullores Nr. 09/2019 Pér Zgjidhjen e Ankesave té¢ Konsumatoréve
pércaktohet se “Kundér vendimit té Komisionit nuk lejohet ankesa. Pala e pakénaqur me
vendimin e Komisionit mund té iniciojé padi né gjykatén kompetente pér ¢éshtje administrative,
brenda tridhjeté (30) ditésh nga data e pranimit té vendimit.”

Andaj, nga té lartcekurat, né kuptim té neneve 17. 1 “Gjykata sipas detyrés zyrtare, menjéheré pas
marrjes sé padisé, duhet té konstatojé se a éshté kompetente pér procedimin e ¢éshtjes qé i éshté
paraqgitur” dhe nenit 19, “Secila gjykaté gjaté gjithé procedurés sé shkallés sé paré, sipas detyrés

zyrtare kujdeset pér kompetencén e vet léndore”, té Ligjit pér Procedurén Kontestimore, vendosi
si né dispozitivin e kétij aktvendimi.

GJYKATA THEMELORE GJILAN
C. nr.547/23, daté 19.02.2025

Gjyqtari,

Arben Xheladini

KESHILLA JURIDIKE: Kundér kétij aktvendimi éshté e lejuar ankesa né afatin prej 15 ditésh,
nga dita e pranimit té aktvendimit, né Gjykatén e Apelit né Prishtin€, népérmjet késaj Gjykate.

